
     492
Һөнәри белем бирүче дәүләт белем бирү учреждениеләрендә белгечләр әзерләүгә дәүләт заказын формалаштыруны һәм финанслауны камилләштерү чаралары турында
Республика икътисады ихтыяҗлары нигезендә һөнәри белем бирү системасында белгечләр әзерләү механизмын камилләштерү максатларында, Татарстан Республикасы Министрлар Кабинеты КАРАР БИРЂ:

1. Татарстан Республикасының  Хезмәт, халыкны эш белән тәэмин итү һәм социаль яклау министрлыгы карамагына түбәндәгеләрне тапшырырга:

2007 елның 1 сентябреннән – бу карарга теркәлгән 1 нче кушымтада күрсәтелгән һөнәри белем бирүче дәүләт белем бирү учреждениеләрен;

2008 елның 1 гыйнварыннан – бу карарга теркәлгән 2 нче кушымтада күрсәтелгән һөнәри белем бирүче дәүләт белем бирү учреждениеләрен.

2. Татарстан Республикасының  Хезмәт, халыкны эш белән тәэмин итү һәм социаль яклау министрлыгына:

һөнәри белем бирүче әлеге дәүләт белем бирү учреждениеләре уставларына үзгәрешләр кертергә һәм аларның законнарда билгеләнгән тәртиптә дәүләт теркәвенә алынуларын тәэмин итәргә;
Татарстан Республикасының Мәгариф һәм фән министрлыгы, тармак министрлыклары белән берлектә, 2007 елның 1 ноябренә кадәр Татарстан Республикасы Министрлар Кабинетына башлангыч һәм урта һөнәри белем бирүче дәүләт белем бирү учреждениеләре челтәрен оптимальләштерү, шул исәптән башлангыч һәм урта һөнәри белем бирүче гамәлдәге дәүләт белем бирү учреждениеләре төрен үзгәртү юлы белән автоном учреждениеләр төзү турында тәкъдимнәр кертергә.
3. Татарстан Республикасы Министрлар Кабинетының «Татарстан Республикасының  Хезмәт, халыкны эш белән тәэмин итү һәм социаль яклау министрлыгы мәсьәләләре» 2007 ел, 15 август, 388 нче карары белән расланган Татарстан Республикасының  Хезмәт, халыкны эш белән тәэмин итү һәм социаль яклау министрлыгы турындагы нигезләмәгә түбәндәге үзгәрешләрне кертергә:

1.1 нче пунктка «хезмәт миграциясе» дигән сүзләрдән соң «, шулай ук республика икътисадының кадрларга булган ихтыяҗын канәгатьләндерү» дигән сүзләр өстәргә;

3.3.4 нче пунктның унынчы абзацын түбәндәге редакциядә бәян итәргә:
«ведомство буйсынуындагы һөнәри белем бирүче дәүләт белем бирү учреждениеләре тарафыннан, халыкның эш белән тәэмин ителү торышын бәяләү һәм аны үстерү фаразына таянып, хезмәт базарының перспектив ихтыяҗлары исәп-хисабы нигезендә дәүләт заказын (дәүләт йөкләмәсен) формалаштыра һәм аның үтәлешен финанс тәэмин итүне гамәлгә ашыра;».

4. Татарстан Республикасының Мәгариф һәм фән министрлыгына, Татарстан Республикасының Сәнәгать һәм сәүдә министрлыгына бу карарның 1 нче пунктында күрсәтелгән һөнәри белем бирүче дәүләт белем бирү учреждениеләренә карата гамәлгә куючы вәкаләтләрен башкару өчен кирәкле документларны (идарә итү, финанс-хуҗалык, шәхси состав буенча һәм башка документларны) законнарда билгеләнгән тәртиптә Татарстан Республикасының  Хезмәт, халыкны эш белән тәэмин итү һәм социаль яклау министрлыгына тапшырырга.

5. Татарстан Республикасының Мәгариф һәм фән министрлыгына:

бу карарның 1 нче пункты нигезендә Татарстан Республикасының  Хезмәт, халыкны эш белән тәэмин итү һәм социаль яклау министрлыгы карамагына тапшырыла торган һөнәри белем бирүче дәүләт белем бирү учреждениеләренең уку-тәрбия процессын уку-укыту-методик тәэмин итү, инженер-педагогик кадрларның белгечлеген күтәрү һәм аттестацияләү, белем бирү буенча инновацион технологияләр эшләү һәм гамәлгә кертү, һөнәри белем бирүнең сыйфатына мониторинг үткәрү һәм тикшерүдә тоту, аларны лицензияләү һәм аккредитацияләү вәкаләтләрен башкаруны тәэмин итәргә;
Татарстан Республикасы Министрлар Кабинетына норматив хокук актларын бу карарга яраклаштыру турында билгеләнгән тәртиптә тәкъдимнәр кертергә.

6. Татарстан Республикасының Финанс министрлыгына:

Татарстан Республикасы Министрлар Кабинетына «2007 елга Татарстан Республикасы бюджеты турында» Татарстан Республикасы Законына тиешле үзгәрешләр кертү хакында тәкъдимнәр кертергә.

7. Татарстан Республикасы Министрлар Кабинетының «Урта һөнәри белем бирүче «Зәй политехника көллияте» дәүләт белем бирү учреждениесен оештыру турында» 2007 ел, 24 август, 410 нчы карарына түбәндәге үзгәрешне кертергә:

тиешле  килешләрдәге «Татарстан Республикасының Мәгариф һәм фән министрлыгы» дигән сүзләрне тиешле килешләрдәге «Татарстан Республикасының  Хезмәт, халыкны эш белән тәэмин итү һәм социаль яклау министрлыгы» дигән сүзләргә алыштырырга.

8. Татарстан Республикасы Министрлар Кабинетының 2007 ел, 6 август,              б-1143 нче боерыгына  түбәндәге үзгәрешне кертергә:

тиешле  килешләрдәге «Татарстан Республикасының Мәгариф һәм фән министрлыгы» дигән сүзләрне тиешле килешләрдәге «Татарстан Республикасының  Хезмәт, халыкны эш белән тәэмин итү һәм социаль яклау министрлыгы» дигән сүзләргә алыштырырга.

9. Бу карарның үтәлешен тикшерүдә тотуны Татарстан Республикасының  Хезмәт, халыкны эш белән тәэмин итү һәм социаль яклау министрлыгына йөкләргә.

Татарстан Республикасы

